
 

РУШДИ ТАФАККУРИ ИНТИҚОДИИ ХОНАНДАГОН  

ДАР ШАРОИТИ РАҚАМИКУНОНИИ ТАҲСИЛОТ 

 

Пажӯҳишгоҳи рушди маориф ба номи Абдураҳмони Ҷомии 

Академияи таҳсилоти Тоҷикистон дар доираи татбиқи сиѐсати давлатии 

соҳаи маориф ва иҷрои дастуру ҳидоятҳои Асосгузори сулҳу ваҳдати 

миллӣ, Пешвои миллат, Президенти Ҷумҳурии Тоҷикистон муҳтарам 

Эмомалӣ Раҳмон ҷиҳати баланд бардоштани сифати таҳсилот, 

рақамикунонии раванди таълим ва истифодаи технологияҳои 

инноватсионӣ фаъолияти илмӣ-таҳқиқотӣ ва методии худро дар 

муассисаҳои таълимии кишвар тақвият мебахшад. Дар ин замина, 14 

октябри соли 2026 бо ибтикори Пажӯҳишгоҳи рушди маориф дар 

муассисаи таҳсилоти миѐнаи умумии №6-и шаҳри Хоруғ семинари илмӣ-

методӣ дар мавзуи «Омӯзиш ва таҳқиқи заминаҳои илмии рушди 

малакаҳои тафаккури интиқодӣ дар гурӯҳҳои синнусолии хонандагон 

дар раванди истифодаи технологияи муосир» баргузор гардид. Чорабинӣ 

бо ташаббуси шуъбаи лабораторияи илмӣ-таҳқиқотии Пажӯҳишгоҳ, бо 

мақсади омӯзиши асосҳои илмӣ-педагогии рушди тафаккури интиқодӣ ва 

муайян намудани имкониятҳои технологияҳои рақамӣ дар баланд 

бардоштани самаранокии раванди таълим ташкил карда шуд. Дар кори 

он мудири шуъбаи лабораторияи илмӣ-таҳқиқотии Пажӯҳишгоҳ 

Шомамадова Ҳадиса дар мавзуи «Истифодаи технологияҳои 

интерактивӣ ва платформаҳои рақамӣ ҳамчун омили рушди тафаккури 

интиқодии хонандагон» маърӯза намуда, нақши захираҳои электронии 

таълимӣ, китобхонаҳои рақамӣ, таҳсилоти фосилавӣ ва воситаҳои 

интерактивиро дар рушди малакаҳои таҳлилӣ, эҷодӣ ва салоҳиятҳои 

рақамии хонандагон аз нигоҳи илмӣ-методӣ баррасӣ кард. Дар семинар 

мудири кабинети методии шуъбаи маорифи шаҳри Хоруғ Мастоншоева 

Рамзия, директорони муассисаҳои таҳсилоти миѐнаи умумии №5 ва №2, 

муовинони директорон, роҳбарони иттиҳодияҳои методӣ ва омӯзгорони 

муассисаҳои таълимии шаҳр иштирок намуданд. Мудири кабинети 

методии шуъбаи маорифи шаҳри Хоруғ Мастоншоева Рамзия низ оид ба 

аҳаммияти истифодаи технологияҳои интерактивӣ ва платформаҳои 

рақамӣ дар ташаккули тафаккури интиқодии хонандагон ибрози назар 

намуд. Дар идома омӯзгори фанни математикаи муассисаи таҳсилоти 

миѐнаи умумии №5 масъалаҳои рушди тафаккури интиқодиро тавассути 

истифодаи усулҳои фаъоли таълим, аз ҷумла «Гули шукуфта», «Т-

нақша», «Диаграммаи Венн», «Рӯзномаи дубахша» ва «Синквейн» 

баррасӣ намуд. Ҳамзамон, омӯзгори фанни технологияи иттилоотии 

муассисаи таҳсилоти миѐнаи умумии №2 оид ба имкониятҳои 

технологияҳои рақамӣ ва зеҳни сунъӣ дар ташаккули малакаҳои ҷустуҷӯи 

мустақилонаи иттилоот, таҳлил, муқоиса ва фаъолияти эҷодию 

таҳқиқотии хонандагон суханронӣ кард. Дар анҷоми семинар 



масъалаҳои такмили усулҳои таълим, истифодаи мақсадноки 

технологияҳои рақамӣ ва фароҳам овардани шароити мусоиди педагогӣ 

барои рушди тафаккури интиқодии хонандагон муҳокима гардида, 

пешниҳодҳои илмӣ-методӣ ироа шуданд. Ташкили чунин чорабиниҳо аз 

ҷониби Пажӯҳишгоҳи рушди маориф ба номи Абдураҳмони Ҷомии 

Академияи таҳсилоти Тоҷикистон ба татбиқи амалии дастуру ҳидоятҳои 

Пешвои миллат дар самти рушди илму маориф, таҳкими робитаи илм бо 

амалияи таълим, баланд бардоштани маҳорати касбии омӯзгорон ва 

ҷорӣ намудани технологияҳои инноватсионӣ дар муассисаҳои таҳсилоти 

миѐнаи умумӣ равона гардидааст. 

 

 

 



 

 

 


